



Mae dewis teitl addas ar gyfer Ymchwiliad Unigol yn gam pwysig iawn ac mae’n werth cymryd amser i’w ystyried yn ofalus.  
Gall eich teitl fod yn seiliedig ar bwnc sy’n codi o Graidd Bagloriaeth Cymru, un o’ch opsiynau pwnc neu rywbeth sydd o ddiddordeb personol. Os ydych yn dilyn cymhwyster Prif Ddysgu dylech seilio eich gwaith ar y maes hwn o’ch astudiaeth. 
Cyn i chi ddechrau ar eich Ymchwiliad Unigol mae’n bwysig gofyn am gyngor gan eich athro, goruchwyliwr neu diwtor. 

 PETHAU I FEDDWL 

AMDANYNT
· Dewiswch deitl sy’n canolbwyntio ar bwnc y mae gennych ddiddordeb ynddo.
· Peidiwch â gadael i’r teitl fod yn rhy hir neu’n gymhleth. Defnyddiwch deitl syml.

· Dewiswch deitl a phwnc rydych eisoes yn gwybod rhywbeth amdanynt. Efallai y bydd yn ddefnyddiol cael rhywfaint o wybodaeth am y pwnc cyn i chi ddechrau.  
· Dewiswch deitl a phwnc rydych yn gwybod y bydd modd i chi ddarganfod digon o wybodaeth amdanynt. Byddwch yn hyderus y bydd modd i chi ddarganfod ffynonellau da o wybodaeth.  
· Cyn i chi ddechrau gwnewch yn siŵr bod eich pwnc a’ch teitl yn gweddu’r lefel Bagloriaeth Cymru rydych chi'n gweithio arni - ddim yn rhy hawdd neu anodd.
· Yn hytrach na chael teitl cyffredinol fel ‘Ailgylchu’, mae’n syniad da defnyddio cwestiwn allweddol e.e. 
Beth yw’r gwahanol ffyrdd y mae pobl yn fy ardal leol yn cyfrannu at ailgylchu? neu Pa mor llwyddiannus yw ailgylchu yn fy ardal leol?
Mae defnyddio cwestiwn yn eich helpu i ganolbwyntio ar agwedd benodol ar y pwnc fel bod gennych syniad clir ynghylch beth i ysgrifennu amdano. 



Dyma rai enghreifftiau o deitlau

Pynciau cyffredinol
· Beth yw’r chwaraeon mwyaf poblogaidd sy’n cael eu gwylio yng 

      Nghymru? 

· Sut wnaeth Cymru helpu pobl Haiti yn dilyn daeargryn 2010?

· I ba raddau y mae digartrefedd yn bodoli yng Nghymru? 

· Beth sy’n cael ei wneud i helpu’r digartref yng Nghymru? 

· Sut gellir hybu bwyta’n iach mewn ysgolion a cholegau? 

· Beth yw maint y broblem o feichiogrwydd ymysg pobl yn 

      eu harddegau yng Nghymru?   

Gall fod yn syniad da seilio eich ymchwiliad ar eich ardal leol 
Beth yw’r prif ffeithiau am y fferm wynt ger Llandudno yng Ngogledd Cymru? Beth yw barn pobl Llandudno?

Ble fyddech chi’n dod o hyd i ffynonellau gwybodaeth defnyddiol am bwnc o’r math hwn? 

Ar ôl i chi benderfynu ar eich pwnc a’ch teitl bydd angen i chi gynllunio eich gwaith. Meddyliwch yn ofalus am eich cynllun gweithredu. Faint o amser fydd pob cam o’ch ymchwiliad yn ei gymryd yn eich barn chi? 

Mae yna bobl y gallwch droi atynt am help neu gyngor. Mae hyn yn cynnwys rhywun a all eich helpu â’r pwnc rydych wedi’i ddewis yn ogystal â’ch tiwtor personol neu oruchwyliwr e.e. os oedd eich pwnc yn ymwneud â llosgfynyddoedd gallech ofyn am gyngor gan athro daearyddiaeth.  








Beth am ddarganfod barn bobl am y mater hwn trwy gynnal arolwg neu holiadur? 





Sut allaf i gael gwybodaeth am fy mhwnc? 

Os byddwch yn gwneud hyn mae’n bosib y bydd angen help arnoch o ran y ffordd orau i gyflwyno’r canlyniadau. 

Busnes ac adwerthu 





Pam bod pobl yn eu harddegau yn Wrecsam yn prynu dillad brand?


Sut mae technoleg wedi newid mewn swyddfeydd yng Nghymru dros y 30 mlynedd diwethaf? 


Beth yw effaith siopa y tu allan i’r dref ar ganol tref Merthyr?


Sut mae’r newid o ran technoleg ffonau symudol wedi effeithio ar gymdeithas pobl yn eu harddegau yng Nghymru?  


Sut mae cyflwyno’r 'bag for life' wedi effeithio ar siopwyr yng Nghaerffili? 





Adeiladu ac adeiladwaith





Pam bod iechyd a diogelwch yn bwysig ar safle adeiladu XXX?


Pa fath o risgiau a pherylon sydd ar safle adeiladu a pha fesurau diogelwch sydd ar gael?  


Sut wnaeth adeiladu Canolfan y Mileniwm ac adeilad Cynulliad Cymru ym Mae Caerdydd ddefnyddio defnyddiau o Gymru? 





Bwyd ac Arlwyo





Pa mor bwysig yw bwyd o ran hybu twristiaeth yng Nghymru? 


Pa ddefnydd sy’n cael ei wneud o gynnyrch lleol mewn tai bwyta yn Sir Benfro? 


Beth yw hoff fyrbrydau pobl yn eu harddegau yng Nghymru? 


Pa mor boblogaidd yw llysieuaeth yng Nghymru? 


Sut mae ymgyrchoedd ‘Bwyta’n Iach’ wedi cael eu defnyddio yng Nghymru? 

RHESTR WIRIO DERFYNOL





Dylech fod yn gallu ateb pob un o’r cwestiynau canlynol ag ‘ydwyf’:











A wyf wedi seilio fy nheitl ar bwnc mae gennyf ddiddordeb ynddo? e.e. un o fy mhynciau neu hobi  








A wyf wedi gwneud yn siŵr y byddaf yn gallu dod o hyd i ddigon o wybodaeth am fy mhwnc? 








A wyf wedi trafod pwnc a theitl fy Ymchwiliad Unigol gyda fy athro neu oruchwyliwr? 

